
Péqué le pèi vignon blan ? 

Le proumì plette de la péi dou vezazo é le pèi que enrèyon a verì 
blan chu la téissa (la canizì, dion le spésialiste), bagga naturella 
que tcheu cougnichon - é carque coou on vou pa achétéi - chon le 
proumire remarque de la viéillesse de la zéi. 
La color di pèi é de la péi l’é dûa a la mélanina, on pigmèn pro-
douì pe le séllule de la péi. 
Le pèi vignon blan can le séllule, que che trovvon ou cu de cha-
que pèi, queutton de prodouire la mélanina. 
Le-j-albeun, le zéi que l’an la péi é le pèi blan de nateura, l’an le-
j-eu rozo péqué refletton la lumiéire a travéi le petchooude véire 
de la coroide, la peillatta de l’eu que manque itó de chi pigmèn. 
Y é qui beutte pi vitto le pèi blan que d’atre, chen l’é éira réijón 
jénéteucca. 
Le-j-Améreundièn l’an pa chi tracà, péqué lor ni que beutton le 
pèi blan ni que perdon le pèi : y é gnon que iàn plemà. 

